
I. Sarrera 

Comptos Ganberak Beriaingo Udalaren kontua eta udalaren partaidetzako Morelucea, S.A.U. sozietatearen urteko kontuak, 2009ko ekitaldikoak, fiskalizatu ditu. Beriaingo Udal Planeko UD-1 unitatean etxebizitzak sustatzea da sozietate horren jarduna, eta Udalak sozietatearen kapital sozial osoa du.
Sozietate horren administrazio kontseiluak bere urteko kontuei buruzko auditoria bat egin zezan eskatu zion Ganbera honi 2009ko uztailaren 9an. Geroago, Nafarroako Parlamentuko Eledunen Batzarrak erabaki zuen, 2010eko otsailaren 1ean hartutako erabaki bidez eta Nafarroa Bai parlamentu-taldeak hala eskatuta, Beriaingo Udalari eta Morelucea sozietateari buruzko fiskalizazio txosten bat eskatzea. Eskatutakoak betetzeko, Ganbera honen 2010eko Fiskalizazio Programan sartu zen 2009ko ekitaldiko kontuei buruzko azterlana egitea.
Beriaingo Udalak 3.651 biztanle ditu 2009ko urtarrilaren 1ean, eta hauexek ditu 2009ko abenduaren 31ko zifra ekonomiko adierazgarrienak:
	
	Zenbatekoa
	Langileak 2009-12-31n

	Entitatea
	Gastuak
	Diru-sarrerak
	

	Beriaingo Udala (aurrekontu-izaerakoa)
	5.764.710
	6.275.890
	20

	Morelucea S.A.U. (ekonomia-izaerakoa)
	7.566.217
	7.501.975
	-


Udalak ez dauka erakunde autonomorik eta Iruñerriko Mankomunitatean sartuta dago, zeinak kudeatzen baititu ur-zerbitzuak, hiri hondakinak eta eskualdeko garraioa.
Sozietateak ez dauka langilerik plantillan, eta hirugarrenekin kontratatzen ditu administrazio arloan dituen beharrizanak nahiz etxebizitzen sustapena eta eraikitzea.
Honakoa da, funtsean, 2009ko ekitaldian Beriaingo Udalari aplikatzekoa zaion araubide juridikoa:
· Nafarroako Toki Administrazioari buruzko 6/1990 Foru Legea.
· Nafarroako Toki Ogasunei buruzko 2/1995 Foru Legea.
· Nafarroako Toki Araubidea gaurkotzeari buruzko 11/2004 Foru Legea.
· Toki Araubidearen Oinarriak arautzeko 7/1985 Legea.
· 251/1993 Legegintzako Foru Dekretua, Nafarroako Administrazio Publikoen Zerbitzuko Langileen Estatutuaren Testu Bategina onesten duena.
· Kontratu Publikoei buruzko 6/2006 Foru Legea, 1/2007 Foru Legeak toki entitateei buruz ezarritako berezitasunekin.
· Diru-laguntzei buruzko 38/2003 Lege Orokorra.
· 35/2002 Foru Legea, Lurraldearen Antolamendu eta Hirigintzari buruzkoa.
· Azaroaren 28ko 9/2008 Errege Lege Dekretua, Toki-inbertsioko estatu-funts bat eta ekonomia nahiz enplegua dinamizatzeko estatu-funts berezi bat eratzen dituena. 

· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 Foru Dekretuak dira, zeinak Nafarroako toki administraziorako aurrekontu eta gastu publikoari, aurrekontu-egiturari eta kontabilitateari buruzkoak baitira.
· Udalaren 2009ko aurrekontuaren exekuzio oinarriak eta gainerako barne arauak.
Morelucea, S.A.U. sozietatea toki araubidean ezarritakoak arautzen du, bai eta merkataritza-araubide indardunak ere, batez ere Enpresa txiki eta ertainendako Kontabilitate Plan Orokorrak (azaroaren 16ko 1515/2007 Errege Dekretua), plana higiezinen enpresei egokitzeari buruzko berariazko arau indardunak eta Sozietate Anonimoei buruzko Legeko Testu Bateginak (egun, Kapital Sozietateei buruzko Legearen Testu Bateginak). 

Azterketa lana 2010eko uztailetik irailera bitarte egin dugu. 

Txostenak zazpi atal ditu, sarrera hau barne. Bigarren eta hirugarren atalean ageri dira txostenaren helburuak eta egindako lanaren norainokoa. Laugarrenean, gure iritzia ematen dugu udalaren kontuari buruz eta Morelucea sozietatearen urteko kontuei buruz, eta bosgarrenean kontu horien laburpena jaso dugu. Seigarren eta zazpigarren ataletan iruzkinak, ondorioak eta gomendioak ematen ditugu, gure ustez egokiak direnak udalaren eta haren sozietatearen antolamendua eta barne kontrola hobetzeko. Honekin batera doan eranskinean, udalaren organigrama ageri da.
Lan hau egiteko eman diguten laguntzarengatik eskerrak eman nahi dizkiegu udaleko eta haren sozietateko langileei.
II. Helburua 

Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Beriaingo Udalaren eta Morelucea, S.A.U. sozietatearen 2009ko ekitaldiko kontu orokorraren erregulartasun-fiskalizazioa egin dugu.
Txostenaren helburua da honako hauei buruzko gure iritzia adieraztea:
a) 
Beriaingo Udalaren eta Morelucea, S.A.U. sozietatearen 2009ko kontu orokorrak fidelki islatzen ote dituen, alderdirik behinenetan, entitatearen ekonomia- eta finantza-egoera, aurrekontuaren likidazioa eta lorturiko emaitzak, 2009ko abenduaren 31n lortutakoak, eta oro har onartuak diren kontabilitate-printzipio eta -arauei jarraituz prestatu ote diren eta horiek uniformetasunez aplikatu diren.
b) 
Aplikatzekoa zaien legedia zer neurritan betetzen duten Beriaingo Udalak eta Morelucea, S.A.U. sozietateak  2009an.
c) 
Beriaingo Udalaren eta Morelucea, S.A.U. sozietatearen finantza-egoera 2009ko abenduaren 31n.
Txostenarekin batera, beharrezkoak iruditzen zaizkigun gomendioak eman ditugu, bi entitateen kudeaketa ekonomiko-finantzarioa hobetze aldera. 

III. Norainokoa eta mugak
Comptos Ganberak Beriaingo Udalaren kontua eta udalaren partaidetzako Morelucea, S.A.U. sozietatearen urteko kontuak fiskalizatu ditu. 

Udalaren kontu orokorrak ondokoak jasotzen ditu, besteak beste:
- Entitatearen beraren kontua. 

- Morelucea sozietatearen urteko kontuak.
- Kontu Orokorraren eranskinak: oroitidazkia, zorraren egoera eta kontu-hartzailetzaren txostena. 

Hona hemen udalak berak aurkezturiko finantzen egoera-orri nagusiak:
· Aurrekontuaren betetze-mailari buruzko egoera-orria, ekitaldiko aurrekontu-emaitza eta entitatearen diruzaintza-gerakina.
· Egoera-balantzea eta galeren eta irabazien kontua. 

Ez dituzte aurkeztu Udalaren eta haren partaidetzako Morelucea, S.A.U. sozietatearen kontu bateratuak.
Enpresa txiki eta ertainendako Kontabilitate Plan Orokorrarekin bat, ondokoek osatzen dituzte Morelucea, S.A.U. sozietatearen urteko kontuak:
· Egoerari buruzko balantzea
· Ondare garbian izandako aldaketen egoera-orria. 

· Galera eta irabazien kontua 

· Oroitidazkia. 

Lana gauzatu da Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz, eta azterlanaren helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz. Prozedura horien artean erabili da laginen teknika, edo kontusail edo eragiketa zehatz hautatuak berrikustekoa.

Zehazki, udalari dagokionez, aurrekontuen eta finantza egoera-orrien edukia eta koherentzia aztertu dira, bai eta aplikaturiko oinarrizko prozedurak ere; orobat aztertu dira antolaketa, kontabilitate eta barne kontroleko oinarrizko alderdiak; sozietateari dagokionez, berriz, urteko kontuak berrikusi dira, eta orobat aztertu dira antolamendu arloko oinarrizko alderdiak, egindako jarduera, legezkotasuna eta udalarekin egindako eragiketa nagusiak.

IV. Iritzia 

IV.1. Udalaren 2009ko kontua
Egin dugun lanaren norainokoarekin bat, Beriaingo Udalaren 2009ko ekitaldiko kontua aztertu dugu. Udalaren erantzukizuna da kontu horren prestaketa eta edukia.
Egindako berrikuspenaren ondorio gisa, honako iritzi hau adierazi behar dugu: 

1. Udalaren 2009ko ekitaldiko Kontua
· Ondasunen inbentarioa 2003koa da, eta urteko aurrekontu-betetzeko mugimenduekin gaurkotzen da, aldez aurretik eskualdatze automatiko horien analisirik eta arazketarik egin gabe. Hortaz, ezinezkoa izan da udalaren ibilgetuaren kontabilitate saldoa –21,9 milioi eurokoa, 2009ko abenduaren 31n– zentzuzkoa dela egiaztatzea.
· Zuhurtziaren irizpidea alegatuta, egoera-balantzeak ez ditu zor gisa islatzen kobratzeke dauden 2,3 milioi euro, Morelucea, S.A.U. sozietateari lurzati bat saltzearen ondorioz kobratzeke dagoen zatiari dagozkionak. 2009ko abenduaren 31ko diruzaintzako gerakinean ere ez da zenbateko hori jaso.
Arestian aipaturiko salbuespenen ondorioak alde batera utzita, udalaren 2009ko ekitaldiko Kontuak fidelki islatzen ditu, alderdirik behinenetan, gastuen eta diru-sarreren aurrekontuen likidazioa, abenduaren 31ko ondare-egoera eta eginiko eragiketen emaitzak. Halaber, behar bezala interpretatu eta ulertzeko informazio beharrezkoa eta nahikoa du, aurreko ekitaldian aplikaturikoekin bat datozen eta guztiok onartuak diren kontabilitate publikoko printzipio eta arauei jarraituz. 

2. Legezkotasuna

Eginiko lanaren norainokoaren neurrian, esan daiteke udalaren jarduera ekonomiko eta finantzarioa, oro har, legezkotasun-printzipioari jarraituz egiten dela.

3. 2009ko abenduaren 31ko ekonomia- eta finantza-egoera
Beriaingo Udalak 2.706.165 euroko diru-sarrera arruntak izan ditu 2009an, eta funtzionamendu gastuak eta haren zorpetzearen ondoriozko finantza-zama 2.901.163 eurokoak dira; horrenbestez, aurrezki garbi negatiboa 194.998 eurokoa da; alegia, diru-sarrera arrunten % 7,21. Finantza-zamak diru-sarrera arrunten ehuneko 5,27 egiten du, eta zorpetze-muga negatiboa da (ehuneko 1,94).
Epe luzerako zor bizia 2.617.164 eurokoa da 2009ko abenduaren 31n. Kopuru horren barruan sartzen da 1.500.000 euroko mailegu bat, 2009an hitzartu zena ekitaldian egindako inbertsioen zati bat finantzatzeko. 

Jarraian, Udalaren 2009ko ekitaldiko zenbait datu ekonomiko esanguratsu adierazten dira:
· 2008ko ekitaldiarekin alderatuta, Udalaren behin betiko aurrekontuak ehuneko 21 egin du gora, 4,9 milioi eurokoa izatetik 5,9 milioi eurokoa izatera igaro baita.
· Honakoak izan dira 2009ko ekitaldian aitortutako betebehar eta eskubideak, bai eta horien betetze mailak eta 2008ko alderaketa ere:
	
	Euroak
	2008/2009 aldaketa, ehunekotan

	 
	2009
	2008
	

	Aitorturiko betebeharrak
	5.764.710
	4.596.972
	% 25,4

	Betetzearen ehunekoa
	% 96,5
	% 93,1
	

	Aitortutako eskubideak
	6.275.890
	4.166.151
	% 50,6

	Gauzatzearen ehunekoa 
	% 105,1
	% 84,4
	


Aitorturiko betebeharrek ehuneko 25,4 egin dute gora 2008arekin alderatuta. Kapitulu guztietan egin dute gora, salbu eta ondasun arrunten eta zerbitzuen kapituluan, non ehuneko 6,5 egin baitute behera. Aipagarriak dira inbertsio errealen igoera (ehuneko 58,6), langile-gastuena (ehuneko16,6) eta transferentzia arruntak (ehuneko 14,1).

Aitorturiko eskubideek ere nabarmen egin dute gora (ehuneko 50,6); aipagarriak dira ondoko igoerak: inbertsio errealak finantzatzeko jaso diren kapital-transferentziak (ehuneko 598), finantza-pasiboak eta tasak, prezio publikoak eta bestelako diru-sarrerak (ehuneko 57,3). Bestalde, zerga bidezko diru-sarrerek behera egin dute, batez ere EIOZak eta JEZak.

· 2009an, aurrekontuaren emaitza doitua negatiboa izan da (94.992 euro). 2008an ere negatiboa izan zen (215.959 euro).
·  Udalaren aurrezki garbia negatiboa izan zen 2009an; izan ere, funtzionamendu gastuak eta finantza-zama baino txikiagoak izan dira diru-sarrera arruntak (194.998 euro); 2008an, aldiz, positiboa izan zen (582.770 euro). Aldaketa negatibo horren arrazoia da EIOZek, plusbalioak eta JEZek behera egin izana; gastu arruntek eta finantza-gastuek, aldiz, gorako joera dute.
· Udalaren guztizko diruzaintzako gerakina positiboa izan da 2009an eta 2008an (759.079 eta 209.354 euro, hurrenez hurren). Finantzaketa atxikia duten gastuen eta baliabide atxikien zenbatekoak aintzat hartuta, gastu orokorretarako diruzaintzako gerakina positiboa izan da 2009an eta 2008an ( 33.423 eta 158.942 euro, hurrenez hurren).
Arestiko iruzkinek agerian uzten dute finantza-egoera okertzen ari dela, diru-sarrerak murriztearen ondorioz, batez ere eraikuntzaren sektoretik heldu diren diru-sarrerak; gastu arruntek, aldiz, gorako joera mantentzen dute. 

Udalak neurri zuzentzaileen multzo bat taxutu behar du, finantza-egoeran ikus daitekeen joera negatiboa konpontzeko eta gastuen eta diru-sarrera arrunten arteko oreka lortzeko.
IV.2. Morelucea, S.A.U. sozietatearen 2009ko Urteko Kontuak.
Egin dugun lanaren norainokoarekin bat, sozietate horren 2009ko ekitaldiko Kontua aztertu dugu. Sozietatearen ardura da kontu horren prestaketa eta edukia.
Egindako berrikuspenaren ondorio gisa, honako iritzi hau adierazi behar dugu: 

1. Morelucea sozietatearen urteko kontuak.
· Izakinak gainbalioetsita daude 2009ko abenduaren 31n, 416.228 euroan hain zuzen ere. Hiri-lurzoruak eta abian diren sustapenak erostearen kostuak gastu egotzi ezinekoak jasotzen ditu (127.569 euro, gutxi gorabehera), eta sustapenaren lehen faseko galera 288.659 euroan balioetsi da. 

· Eraikuntza-obraren ziurtagiriak jasotze datan erregistratzen dira kontabilitatean; halatan, 2009ko abenduaren 31n ez dira jasotzen ez izakinak ez 2009ko urrian, azaroan eta abenduan egindako baina 2010ean fakturaturako obrei dagozkien pasiboak (1,6 milioi euro). 2008ko abenduaren 31n 1,3 milioi euro egiten zuten kontzeptu hori dela-eta aitortu gabeko pasiboek eta izakinek.
Arestian aipatutako salbuespenen ondorioak alde batera utzita, Morelucea, S.A.U. sozietatearen 2009ko ekitaldiko urteko kontuek ongi islatzen dute alderdirik esanguratsuenetan sozietate horren 2009ko abenduaren 31ko finantza-egoera eta ondarea, bai eta sozietatearen operazioen emaitzak eta data horretan bukatu zen urteko ekitaldiko ondare garbiko aldaketak ere. Halaber, behar bezala interpretatu eta ulertzeko informazio beharrezkoa eta nahikoa dute, aurreko ekitaldian aplikaturikoekin bat datozen eta Espainiako araudian onartuak diren kontabilitate-printzipio eta -arauei jarraituz.
2. Legezkotasuna
Eginiko lanaren norainokoaren neurrian, esan daiteke sozietatearen jarduera ekonomiko eta finantzarioa, oro har, legezkotasun-printzipioari jarraituz egiten dela. 

3. 2009ko abenduaren 31ko egoera ekonomiko eta finantzarioa
Beriaingo  Udala da Morelucea, S.A.U. sozietatearen akziodun bakarra, zeina 60.102 euroko kapital sozialarekin eratu baitzen 2005ean.
Etxebizitzen sustapenak hasieran ordainketa handiak egin behar izatea dakar, lursailak, urbanizazioa eta etxebizitzen eraikuntza ordaindu ahal izateko. Hasieran jarritako diru hori epe ertainean berreskuratzen da, etxebizitza horiek saltzen direnean. Jarduera hori finantzatzeko, Morelucea sozietatea kapital-zenbateko oso txikiaz hornitu da, eta, hortaz, ezinbestean jo behar du kanpoko finantzaketara (etorkizuneko jabeen aurrerakinak eta maileguak). 

Horrenbestez, haren balantze-egoerak desoreka handia du; izan ere, 2009an, sozietatea etxebizitza horiek eraikitzeko fasean zegoen, eta, hartara:
· Sozietatearen 2009ko abenduaren 31ko aktiboa –19,5 milioi euro– osatzen dute, batik bat, izakinek (hiri-lurzoruak eta abian diren sustapenek, 18,7 milioi euroko balioarekin), administrazio publikoetatik kobratu beharreko saldoek (itzuli beharreko BEZa) eta diruzaintzak (bankuko kontu korronteetako saldoak).
· Pasibo ez korrontea edo epe luzeko zorra 3,3 milioi eurokoa da, eta pasibo arrunta edo epe motzeko zorra, berriz, 16,2 milioi eurokoa.
· 2009ko abenduaren 31ko ondare garbia sozietatearen funts berekiekin bat dator, eta minus 4.125 eurokoa da, 2009an izandako galeren ondorioz da (64.242 euro). Inguruabar horren eraginez, sozietateak bere ondare-oreka berrezarri behar du, desegite-kausan erori nahi ez badu, Kapital Sozietateei buruzko Legeko 363.d) artikuluak ezartzen duenaren arabera; hori dela eta, Beriaingo Udalak (akziodun bakarrak) 2010eko irailean erabaki du 64.242 euroko ekarpen bat egitea, eta egin egin du, arestian adierazitako galerak berdintzeko.
V. 2009ko finantzen egoera-orrien laburpena
Ondotik doa udalaren eta sozietatearen finantzen egoera-orrien laburpen bat, kontuan hartzen duena Ganbera honek ez duela auditoriarik egin 2008ko ekitaldiari buruzko informazioen gainean.
V.1. Udalaren 2009ko Kontua
V.1.1. 2009ko aurrekontuaren likidazioaren egoera-orria 

Gastuen egoera-orria
	Gastuen kapituluak
	Hasierako kredituak
	Aldaketak
	Behin betiko aurreikuspenak
	Aitorturiko betebeharrak
	Betea, %
	Ordaindutakoa (%)
	Ordainketak (%)
	Ordaintzeko dagoena

	1. Langile gastuak
	848.363
	36.691
	885.054
	884.420
	% 100
	847.377
	% 96
	37.043

	2 Ondasun arrunt eta zerbitzuetako gastuak
	1.441.811
	39.150
	1.480.961
	1.477.116
	% 100
	1.357.193
	% 92
	119.923

	3. Finantza-gastuak.
	60.150
	0
	60.150
	52.525
	% 87
	52.525
	% 100
	0

	4. Transferentzia arruntak
	377.700
	26.889
	404.589
	397.099
	% 98
	378.637
	% 95
	18.462

	5. Inbertsio errealak
	1.599.766
	1.262.224
	2.861.990
	2.808.728
	% 98
	1.505.559
	% 54
	1.303.169

	6. Kapital transferentziak
	50.486
	5.000
	55.486
	54.819
	% 99
	8.603
	% 16
	46.216

	7 Finantza-aktiboak
	60
	0
	60
	0
	% 0
	0
	-
	0

	8. Finantza-pasiboak
	225.000
	 0
	225.000
	90.003
	% 40
	90.003
	% 100
	0

	Gastuak, guztira
	4.603.336
	1.369.954
	5.973.290
	5.764.710
	% 96,5
	4.239.897
	% 73,5
	1.524.813


Diru-sarreren egoera-orria
Diru-sarreren kapituluak

	
	Hasierako kredituak
	Aldaketak
	Behin betiko aurreikuspenak
	Aitortutako eskubide garbiak
	Betea, %
	Kobratutakoa
	Kobrantzak (%) 
	Kobratzeko dagoena

	1. Zuzeneko zergak
	962.000
	0
	962.000
	942.075
	% 98
	858.386
	% 91
	83.689

	2. Zeharkako zergak
	1.000.000
	0
	1.000.000
	297.505
	% 30
	225.654
	% 76
	71.851

	3. Tasak, prezio publikoak eta bestelako diru-sarrerak
	258.371
	0
	258.371
	374.483
	% 145
	351.942
	% 94
	22.541

	4. Transferentzia arruntak
	976.500
	43.590
	1.020.090
	1.075.756
	% 105
	1.067.150
	% 99
	8.606

	5. Ondare diru-sarrerak eta herri ondasunen aprobetxamendukoak
	24.000
	0
	24.000
	16.346
	% 68
	16.346
	% 100
	0

	6. Inbertsio errealen besterentzea.
	157.600
	0
	157.600
	0
	% 0
	0
	-
	0

	7. Kapital-transferentziak
	1.224.865
	885.477
	2.110.342
	2.069.726
	% 98
	827.415
	% 40
	1.242.311

	8. Aktibo finantzarioak
	0
	144.442
	144.442
	0
	% 0
	 0
	-
	0

	9. Pasibo finantzarioak
	0
	296.445
	296.445
	1.500.000
	% 506
	 1.500.000
	% 100
	0

	Diru-sarrerak, guztira
	4.603.336
	1.369.954
	5.973.290
	6.275.891
	% 105
	4.846.893
	% 77
	1.428.998


V.1.2. 2009ko aurrekontu emaitza
	Kontzeptua

	2008
	2009

	Aitortutako eskubideak 

	4.166.151
	6.275.891

	(Aitorturiko betebeharrak)

	-4.596.972
	-5.764.710

	Aurrekontu-emaitza

	-430.821
	511.181

	(Finantzaketaren desbideratze positiboak)

	-9.480
	-725.656

	Finantzaketaren desbideratze negatiboak

	41.098
	21.873

	Diruzaintzako gerakinarekin finantzatutako gastuak 

	183.244
	97.610

	Aurrekontu-emaitza doitua

	-215.959
	-94.992


V.1.3. Diruzaintzako gerakinaren egoera-orria 2009ko abenduaren 31n

	Kontzeptua
	2008
	2009

	+ Kobratzeko dauden eskubideak
	620.351
	1.491.575

	Diru-sarreren aurrekontua: ekitaldiko aurrekontua
	536.304
	1.428.998

	Diru-sarreren aurrekontua: itxitako ekitaldiak
	149.300
	119.081

	Aurrekontuz kanpoko diru-sarrerak
	74.725
	45.250

	(Diru-bilketa zaileko eskubideak)
	-128.632
	-101.754

	Aplikatzeke dauden diru-sarrerak
	-11.346
	0

	- Ordaintzeko dauden betebeharrak
	585.899
	1.597.059

	Gastu-aurrekontua: ekitaldiko aurrekontua
	523.905
	1.524.813

	Gastu-aurrekontua: itxitako ekitaldiak
	1.550
	0

	(Aplikatzeko dauden gastuak)
	0
	0

	Aurrekontuz kanpoko gastuak
	60.444
	72.246

	+ Diruzaintzako funts likidoak
	174.902
	842.690

	+ Finantziazio-desbideratze metatu negatiboak
	0
	21.873

	= Diruzaintzako gerakina, orotara
	209.354
	759.079

	Finantzaketa atxikia duten gastuen ondoriozko diruzaintzako gerakina
	50.412
	0

	Diruzaintza-gerakina, baliabide atxikiak direla-eta
	0
	725.656

	Gastu orokorretarako diruzaintza-gerakina
	158.942
	33.423


V.1.4. Egoera balantzea 2009eko abenduaren 31n
AKTIBOA
	Deskribapena
	2008
	2009

	IBILGETUA
	19.128.824,53
	21.988.394,06

	Ibilgetu materiala
	16.160.914,81
	17.356.327,85

	Ibilgetu ez-materiala
	9.565,23
	9.565,23

	Erabilera orokorrerako azpiegiturak eta ondasunak
	2.871.514,41
	4.484.828,65

	Herri-ondasunak
	74.568,47
	74.568,47

	Ibilgetu finantzarioa
	12.261,61
	63.103,86

	ZIRKULATZAILEA
	941.131,35
	2.465.780,53

	Zordunak
	766.229,81
	1.623.091,01

	Kontu finantzarioak
	174.901,54
	842.689,52

	AKTIBOA, GUZTIRA
	20.069.955,88
	24.454.174,59

	Aurrekontua kontrolatzeko kontuak eta antolamenduzkoak
	188.457,04
	402.499,39


PASIBOA
	Deskribapena
	2008
	2009

	FUNTS BEREKIAK
	18.288.236,45
	20.239.951,85

	Ondarea eta erreserbak
	16.533.011,44
	16.482.259,42

	Dirulaguntzak, dohaintzak eta kapital-legatuak
	1.755.225,01
	3.757.692,43

	EPE LUZEKO HARTZEKODUNAK
	1.207.166,58
	2.617.163,52

	Jasotako maileguak
	1.207.166,58
	2.617.163,52

	Epe luzeko zorrak
	1.207.166,58
	2.617.163,52

	EPE LABURREKO HARTZEKODUNAK
	574.552,85
	1.597.059,22

	Epe laburreko zorrak
	585.899,01
	1.597.059,22

	Aplikatzeko dauden kontusailak
	-11.346,16
	0,00

	PASIBOA, GUZTIRA
	20.069.955,88
	24.454.174,59

	Aurrekontua kontrolatzeko kontuak eta antolamenduzkoak
	188.457,04
	402.499,39


V.1.5. 2009ko galeren eta irabazien kontua
Ekitaldiko emaitza arruntak
	ZORRA
	HARTZEKOA

	DESKRIBAPENA
	ZENBATEKOA 2009an:
	ZENBATEKOA 2008an:
	DESKRIBAPENA
	ZENBATEKOA 2009an:
	ZENBATEKOA 2008an

	3 Hasierako izakinak
	0,00
	0,00
	3 Bukaerako  izakinak
	0,00
	0,000

	39 Izakinen balio-galtzeen probisioak 
	0,00
	0,00
	39 Izakinen balio-galtzeen probisioa
	0,00
	0,00

	60 Erosketak
	0,00
	0,00
	70                                                  Salmentak
	201.660,87
	96.966,90

	61 Langileria gastuak
	884.423,82
	759.545,38
	71. Ondasunaren eta enpresaren errenta
	160.216,97
	153.429,65

	62                                       Finantza-gastuak
	52.525,26
	48.339,94
	72 Produkzioari eta inportazioari loturiko tributuak 
	921.620,89
	1.592.269,69

	63                             Zergak
	0,00
	0,00
	73 Errentaren eta ondarearen gaineko zerga arruntak
	241.829,80
	224.053,84

	64 Lanak, hornidurak eta kanpoko zerbitzuak
	1.477.112,43,
	1.578.047,16
	75 Ustiapeneko diru-laguntzak
	0,00
	0,00

	65 Gizarte prestazioak
	0
	0
	76 Transferentzia arruntak
	1.075.755,68
	1.039.233,95

	66 Ustiapeneko diru-laguntzak
	0
	0
	77 Kapitalaren gaineko zergak
	76.128,88
	222.213,76

	67 Transferentzia arruntak
	397.098,95
	347.888,58
	78                                     Bestelako dirusarrerak
	86.932,10
	23.134,67

	68 Kapital transferentziak
	54.818,90
	19.284,84
	79 Daukaten helbururako aplikaturiko hornikuntzak
	0,00
	0,00

	69 Amortizazio eta horniduretarako zuzkidura, ekitaldikoa
	0,00
	0,00
	79 Daukaten helbururako aplikaturiko hornikuntzak
	0
	0

	
	
	
	
	
	

	800 Ekitaldiko emaitza arrunta 
(saldo hartzekoduna)
	0,00
	598.196,56
	800 Ekitaldiko emaitza arrunta (saldo zorduna)
	101.834,17
	0,00

	GUZTIRA
	2.865.979,36
	3.351.302,46
	GUZTIRA
	2.865.979,36
	3.351.302,46


Ekitaldiko emaitzak
	ZORRA
	HARTZEKOA

	DESKRIBAPENA
	ZENBATEKOA 2009an:
	ZENBATEKOA 2008an
	DESKRIBAPENA
	ZENBATEKOA 2009an:
	ZENBATEKOA 2008an:

	80 Ekitaldiko emaitza arrunta (saldo zorduna)
	101.834,17
	0,00
	Ekitaldiko emaitza arrunta (saldo hartzekoduna)
	0,00
	598.196,56

	82 Ezohiko emaitzak 
(Saldo zorduna)
	0,00
	0,00
	82 Ezohiko emaitzak (saldo hartzekoduna)
	0,00
	0,00

	83 Balore-karteraren emaitzak (saldo zorduna)
	0,00
	0,00
	83 Balore-karteraren emaitzak (saldo hartzekoduna)
	0,00
	0,00

	84 Itxitako aurrekontuetako eskubide eta betebeharren aldaketa
	0,00
	0,00
	84 Itxitako aurrekontuetako eskubide eta betebeharren aldaketa
	0,00
	0,00

	89 Etekin garbia, guztira (saldo hartzekoduna)
	0,00
	598.196,56
	89. Galera garbia, guztira (saldo zorduna)
	101.834,17
	0,00

	   GUZTIRA
	101.834,17
	598.196,56
	   GUZTIRA
	101.834,17
	598.196,56


V.1.6. 2008-2009 ratioak
	Adierazlea
	2008
	2009

	Diru-sarreren betetze-maila
	% 84,40
	% 105,07

	Gastuen betetze-maila
	% 93,13
	% 96,51

	Kobrantzen betetzea
	% 87,12
	% 77,23

	Ordainketen betetzea
	% 88,60
	% 73,55

	Zorpetze-maila
	% 3,64
	% 5,27

	Zorpetze-muga
	% 21,08
	% -1,94

	Zorpetze-ahalmena
	% 17,44
	% -7,21

	Aurrezpen garbia
	% 17,44
	% -7,21

	Langileriaren indizea
	% 16,50
	% 15,34

	Inbertsioaren indizea
	% 38,93
	% 49,67

	Diru-laguntzekiko menpekotasuna
	% 32,07
	% 50,12

	Diru-sarrerak biztanleko
	1.140 €
	1.717 €

	Gastuak biztanleko
	1.258 €
	1.577 €

	Diru-sarrera arruntak biztanleko
	915 €
	736 €

	Gastu arruntak biztanleko
	748 €
	769 €

	Tributu bidezko diru-sarrerak biztanle bakoitzeko
	623 €
	755 €

	Finantza-zama biztanleko
	33,31 €
	39,00 €

	Zorra biztanleko
	330 €
	716 €


V.2. Morelucea, S.A.U. sozietatearen 2009ko Urteko Kontuak.
V.2.1. Egoera-balantzea 

	2009ko eta 2008ko abenduaren 31ko egoera-balantzea.

	AKTIBOA
	31.12.09
	 
	31.12.08

	Epe luzeko finantza inbertsioak
	361
	 
	361

	AKTIBO EZ KORRONTEA
	361
	 
	361

	Izakinak
	18.764.368
	 
	8.846.175

	Zordunak
	578.841
	 
	37.413

	Inbertsioak taldeko enpresetan
	0
	 
	90.000

	Eskudirua eta bestelako aktibo likido baliokideak
	150.518
	 
	2.499.671

	AKTIBO KORRONTEA
	19.493.728
	 
	11.473.260

	AKTIBOA, GUZTIRA
	19.494.088
	 
	11.473.620

	ONDARE GARBIA ETA PASIBOA
	31.12.09
	 
	31.12.08

	Kapital gastuak 
	60.102
	 
	60.102

	Erreserbak
	5
	 
	5

	Aurreko ekitaldietako emaitzak
	10
	
	0

	Galdu-irabaziak
	-64.242
	 
	10

	FUNTS BEREKIAK
	-4.125
	 
	60.117

	ONDARE GARBIA
	-4.125
	 
	60.117

	Kreditu entitateekiko zorrak
	3.235.322
	 
	5.529.651

	Beste finantza-pasibo batzuk
	78.000
	 
	0

	EPE LUZEKO ZORRAK
	3.313.322
	 
	5.529.651

	PASIBO EZ KORRONTEA
	3.313.322
	 
	5.529.651

	Kreditu-entitateekiko zorrak
	7.917.486
	 
	-1

	Beste finantza-pasibo batzuk
	-3.119
	 
	144.830

	Epe laburreko zorrak
	7.914.367
	 
	144.829

	Hornitzaileak
	4.592.501
	 
	2.825.893

	Hartzekodunak
	32.306
	 
	102

	Administrazio publikoekiko beste zor batzuk
	1.363
	 
	0 

	Bezeroen aurrerakinak
	3.644.355
	 
	2.913.028

	MERKATARITZA-HARTZEKODUNAK ETA ORDAINDU BEHARREKO BESTE KONTU BATZUK
	8.270.524
	 
	5.739.023

	PASIBO KORRONTEA
	16.184.892
	 
	5.883.852

	ONDARE GARBIA ETA PASIBOA, GUZTIRA
	19.494.088
	 
	11.473.620


V.2.2. Galera eta irabazien kontua 

	2009ko eta 2008ko ekitaldietako galera eta irabazien kontua 

	
	
	2009
	
	2008

	2
	Ekoizteko prozesuan edo buruturik dauden produktuen izakinen aldaketa
	7.499.120
	 
	1.205.529

	4
	Hornidurak
	-7.242.812
	 
	-711.083

	5
	Bestelako ustiatze diru-sarrerak
	478
	0
	

	6
	Langile gastuak
	-4.200
	 
	0

	7
	Bestelako ustiatze-gastuak
	-12.872
	 
	-267.327

	11 bis.
	Beste emaitza batzuk
	2.296
	 
	1.070

	A
	USTIAPEN EMAITZA
	242.100
	 
	228.190

	12
	Diru-sarrera finantzarioak
	81
	 
	10

	13
	Gastu finantzarioak
	-306.423
	 
	-228.190

	B
	FINANTZA EMAITZA
	-306.342
	 
	-228.180

	C
	ZERGA AURREKO EMAITZA
	-64.242
	 
	10

	17
	Mozkinen gaineko zerga
	0
	 
	0

	D
	Ekitaldiaren emaitza
	-64.242
	 
	10


V.2.3. Ondare garbian izandako aldaketen egoera-orria 

	Ondare garbian izandako aldaketen egoera-orria. 

2009ko abenduaren 31n bukatutako ekitaldia

	
	Eskrituratutako kapitala
	Erreserbak
	Aurreko ekitaldietako emaitzak
	Ekitaldiko emaitza
	Guztira

	2007ko azken saldoa 
	60.102
	5
	0
	0
	60.107

	Galdu-irabazien kontuaren emaitza
	0
	0
	0
	10
	10

	Ondare garbiaren beste aldaketa batzuk
	0
	0
	0
	0
	0

	2008ko azken saldoa
	60.102
	5
	0
	10
	60.117

	Galdu-irabazien kontuaren emaitza
	0
	0
	0
	-64.242
	-64.242

	Ondare garbiaren beste aldaketa batzuk
	0
	0
	10
	 -10
	0

	2009ko azken saldoa
	60.102
	5
	10
	-64.242
	-4.125


VI. Udalari buruzko iruzkin, ondorio eta gomendioak
Ondotik, kudeaketaren arlo aipagarrien arabera sailkaturik, Ganberaren iritziz udalak bere antolamendu-sistemak, prozedurak, kontabilitatea eta barne kontrola hobetzeko hartu beharko lituzkeen neurriei buruzko gomendio nagusiak emanen ditugu.
VI.1. Alderdi orokorrak
2008ko abenduaren 22an, hasierako onespena eman zitzaion 2009rako aurrekontuari, legezko izapideak bete ondoren. 2009ko apirilaren 24an eman zitzaion behin betiko onespena.
Udalaren Kontu Orokorraren edukiak ez du jasotzen udalaren eta haren partaidetzako sozietatearen kontu bateratua. 

Ikuskatzeko gai dira azken lau ekitaldiak, udalak bete beharreko zerga guztietarako. 

VI.2. Udaleko langile-gastuak
Langileriaren kapituluan aitortutako betebeharrek 884.420 euro egiten dute; hau da, 2009an aitortutako gastu guztien ehuneko 15,3. Ehuneko 100 exekutatu dira, eta, 2008. urteko ekitaldiarekin alderatuta, ehuneko 16,6 egin dute gora.

Hona xehakapena, 2008arekin alderatuta:
	
	Aitorturiko betebeharrak

	
	2009
	2008

	                                            Goi karguak
	33.097
	32.705

	12                                         Funtzionarioak
	596.643
	524.601

	13 Gizarte enpleguko langileak
	36.691
	0

	16 Gizarte aseguruak, montepioko kuotak  eta familia laguntza
	217.989
	201.111

	
	884.420
	758.417


Udalaren 2009. urterako plantilla organikoan 20 lanpostu daude. Hasiera batez, 2008ko abenduaren 22an onetsi zen, eta haren behin betiko onespena enplegu eskaintza publikoarekin batera argitaratu zen, 2009ko apirilaren 24an. 

Txosten honen eranskinean jaso da udalaren 2009ko abenduaren 31ko organigrama.
2009an bi udaltzain, administrari-laguntzaile bat eta zerbitzu anitzetako langile bat kontratatu ziren, eta, hartara, plantilla organikoak aurreikusitako lanpostu guztiak bete ziren. Administrari-laguntzailearen espedientea aztertu da (oposizio lehiaketaren prozedura bidez bete zen).
2009an, halaber, 6 pertsona kontratatu ziren, 2009ko urritik 2010eko apirilera bitarte, gizarte gaietako programa baten barruan (gizarteratze plana), eta Nafarroako Gobernuak finantzatu zuen oso-osorik. 2009ko aurrekontuaren likidazioari egotzi zaio epe horretako langileen kostu osoa –soldatak eta gizarte aseguruak–, kontuan hartu gabe gastua egiazki sorrarazi zen eguna (36.691 euro). Horrek ekarri zuen 2009an 24.053 euroko gaingastua, ondoko taulan ikus daitekeenez:
	
	Aitorturiko betebeharrak, 2009
	Sorrarazitako gastua (2009ko azaroa eta abendua)
	Sorrarazitako gastua (2010eko urtarriletik apirilera)

	Soldatak
	27.330
	9.362
	17.968

	Aseguru sozialak 
	9.361
	3.276
	6.085

	Guztira 
	36.691
	12.638
	24.053


Korporazioko kideei bertaratzeagatik emandako ordainsariek 33.097 euro egiten dute. Ordainsari horiek, zeinei ez baitzaie PFEZeko atxikipenik egiten, Osoko Bilkurak onetsi zituen 2003an, horien gaineko zerga-salbuespenaren mailari buruz deus esan gabe. 

Egindako iruzkin horiek alde batera utzita, langile-gastu horien gainean eta administrari-laguntzaile lanpostua oposizio bidez betetzeko espedientearen gainean eginiko azterketatik, ondorioztatzen da egoki bete direla arau indardunak.
Hona gure gomendioak:
· Aurrekontuari egoztea ekitaldian egiazki sorrarazitako gastuak.
· Udalaren Osoko Bilkurak erabakitzea zer tratamendu eman, zergen arloan, korporazioko kideei bertaratzeagatik emandako ordainsariei.
VI.3. Ondasun arruntetako eta zerbitzuetako gastuak
Ondasun arrunten eta zerbitzuen erosketek 1.477.116 euro egin dute 2009an; haien ehuneko 100 exekutatu da. Kapitulu honek gastuen aurrekontuko guztizkoaren ehuneko 25,6 egiten du, eta ehuneko 6,5 egin du behera 2008. urtetik.
Kapitulu horretako gastuen lagin bat aztertu dugu.  Horien artean, ekitaldi honetan esleitutako hurrengo kontratazio espedientea sartzen da:
	Espedientea
	Mota
	Prozedura
	Adjudikazioaren zenbatekoa

	Udal igerilekuak: bertaratzea, zaintza, kontrola, igeriketa-ikastaroak eta sorosleak
	Laguntza kontratua
	Irekia, lehiaketa
	75.698

(BEZa barne)


Egindako azterketatik ondorioztatzen da ezen, orokorrean, espedientearen izapidetzea kontratuei buruzko legeak betez egin dela eta berrikusitako gastuak onetsita, kontu-hartzailetzak aztertuta eta zuzen kontabilizatuta daudela. Halere, ondokoa adierazi beharra dago: 

· Ikusi dugunez, 2010eko aurrekontuari egotzi zaizkio 2009an sorrarazi baina 2010aren hasieran fakturatutako zenbait gastu arrunt (gutxi gorabehera 81.000 euro). Gauza bera modu uniformean egiten ari da ekitaldiz ekitaldiko mozketan.
· Zenbait gastu errepikari urte amaieran halako zenbatekora iristen dira non kasuko kontratazio espedientea abiarazi beharko bailitzateke, nahiz eta inguruabar hori ezin den beti aurreikusi modu arrazoitu batez.
Hona gure gomendioak:
· Ekitaldi mozketan saiatzea gastuak aitortzen, sortzapen printzipioari erreparatuz.
· Urteko gastuen bolumena aldez aurretik balioets daitekeen kasuetan, kasuko kontratazio espedienteak izapidetzea.
VI.4. Transferentzien ondoriozko gastuak 

Transferentzia arruntek 397.099 euro egiten dute 2009an, eta ehuneko 98ko betetze-maila izan dute. Aitorturiko betebehar guztien ehuneko 7 egiten dute, eta ehuneko 14 igo dira 2008aren aldean.
Kapital-transferentziek 54.819 euro egiten dute guztira, eta betetze-maila ehuneko 99koa izan da; 2008aren aldean, igoera ehuneko 184koa izan da.
Transferentzia nagusiak ondokoak finantzatzera bideratu dira: oinarrizko gizarte zerbitzua (117.663 euro), udal kiroldegiaren kudeaketak eragindako defizita (112.488 euro), eskualdeko garraiorako ekarpena (64.632 euro), Beriaingo futbol taldea (46.505 euro) eta gizarte lankidetzako proiektuak (41.458 euro). 

2009an, lehen aldiz, deialdi publiko bat egin zen, udal-taldeei diru-laguntzak emateko.
Egindako azterketatik ondorioztatzen da gastu horien kudeaketa egokia izan dela, oro har.
VI.5. Inbertsioak
Ekitaldian egindako inbertsioek 2,8 milioi euro egiten dute, eta behin betiko aurrekontuaren ehuneko 98 bete da. Kapitulu  honek ekitaldian aitorturiko betebehar guztien ehuneko 48,7 egiten du, eta ehuneko 58,6 egin du gora 2008. urtearekin alderatuta.
2009an 584.473 euroko diru-laguntzak jaso dira Estatutik, Toki Inbertsioetarako Estatuko Funtsean –E Plana– sartutako sei udal obra oso-osorik finantzatzeko. Administrazio-kontratazioaren arloko Estatuko legediaren arabera izapidetu dira obra horiek, eta aldatu egin behar izan zen udalaren aurrekontua kreditua sortzeagatik, obra horien gastua nahiz jasotako diru-laguntza aurrekontuan jasotzeko –baldintza bat zen onetsitako hasierako aurrekontuan obra horiek ez jasotzea–.
Kapitulu horretako gastuen lagin bat aztertu dugu, ondoko kontratazio-espedienteak barne:
	Espedientea
	Prozedura
	Adjudikazioa
(BEZa barne)
	Aplikatu beharreko kontratazio-legedia

	Udal-igerilekuak berritzea
	Irekia, komunitate-publizitatearekin 
	3.369.850
	Foru legedia

	Beriaingo Plaza Nagusia berritzea
	Negoziatua, Europar Batasuneko publizitaterik gabekoa
	567.472
	Foru legedia

	Udal hilerriko sarbideak
	Negoziatua, Europar Batasuneko publizitaterik gabekoa
	187.703
	Estatuko legedia

	Morea aintzirako sarbideak
	Negoziatua, Europar Batasuneko publizitaterik gabekoa
	158.323
	Estatuko legedia

	Iruñeko etorbideko espaloiak
	Negoziatua, Europar Batasuneko publizitaterik gabekoa
	105.420
	Estatuko legedia

	Lurrazpiko transformazio zentroa lekuz aldatzeko obrak
	Negoziatua, Europar Batasuneko publizitaterik gabekoa
	82.763
	Foru legedia

	Alaitz pasealekuko espaloia eta aparkalekuak
	Negoziatua, Europar Batasuneko publizitaterik gabekoa
	64.315
	Estatuko legedia


Aztertutako lagina ikusita, ondorioztatzen dugu ezen, oro har, espedienteak aplikatu beharreko kontratuei buruzko legeen arabera izapidetu direla. Dena den, ondokoa ikusi dugu:
· Zenbait obratan ez da ez kontrolatu ez teknikoki justifikatu atzerapena, obra egiteko esleitu zen epearen gainekoa. Halere, Udalak, obren zuzendaritza fakultatiboak hala eskatuta, adostasunez jasotzen ditu obrak. 

Hona gure gomendioak:
· Obrak egiteko epeen gaineko kontrola areagotzea, eta, kasua bada, atzerapenak behar bezala dokumentatzea. 
VI.6. Inbentarioa-Ibilgetua
Udalak duen inbentarioa balantzeko ibilgetuko kontabilitate-kontuetako liburu nagusietatik heldu da; horren balioa 21,9 milioi eurokoa zen 2009ko abenduaren 31n. 

2003an, udal kontu-hartzailetzak inbentario bat egin zuen, gaurkotuz joan dena hurrengo urteetan egindako inbertsioekin eta besterentzeekin, gastuen aurrekontuko kapituluetan erregistratu diren zenbatekoen arabera. Prozesu automatiko hori egiten da eskualdatutako zenbatekoen izaera aldez aurretik aztertu eta araztu gabe.
2010ean, kontratu bat sinatu da sozietate publiko batekin, udal inbentarioa egin eta mantentzeko.
Hona gure gomendioak:
· Udal ondasun eta eskubideen inbentarioa gaurkotzea eta onestea, eta, ondoren, ondasun guztiak eskrituratuta eta erregistratuta daudela egiaztatzea.
· Egoeraren balantzearen kontusailetako kontabilitate-saldoak berrikusi eta, kasua bada, erregularizatzea, entitatearen ondasunaren osaera behar bezala erakuts dezan.
· Dokumentazioaren artxiboa kontrolatzeko eta inbentarioko alten eta bajen jarraipena egiteko sistema bat ezartzea, haren etengabeko gaurkotzea eta kontabilitateko ibilgetuarekin duen lotura bermatu eta bideratzeko.
VI.7. Aurrekontuko diru-sarrerak
Udalaren aitortutako eskubideak, 2009an, 6.275.891 eurokoak izan dira. Ehuneko 50,6 egin dute gora 2008ko ekitaldiarekin alderatuta. Honako kontzeptuak azaltzen dira:

	
	Euroak
	Aldearen % 2009/2008

	
	2009
	2008
	

	Zuzeneko zergak
	942.075
	1.027.105
	% 8

	Zeharkako zergak
	297.505
	1.011.432
	% -71

	Tasak, prezio publikoak eta beste diru-sarrera batzuk
	374.483
	238.113
	% 57

	Transferentzia arruntak
	1.075.756
	1.039.234
	% 3,5

	Ondare diru-sarrerak eta herri ondasunen aprobetxamendukoak
	16.346
	25.741
	% -36,5

	Inbertsio errealak besterentzea
	0
	527.823
	% -100

	Kapital transferentziak eta bestelako kapital diru-sarrerak
	2.069.726
	296.703
	% 598

	Pasibo finantzarioak
	1.500.000
	0
	

	Diru-sarrerak, guztira
	6.275.891
	4.166.151
	% 50,6


Hona aldaketa nagusien justifikazioa:
· Zeharkako zergen murrizketa lotuta dago EIOZeko eskubideen murrizketarekin; izan ere, zerga horrek 713.927 euroko murrizketa izan du, eraikuntzaren sektoreak bizi duen egoeraren ondorioz.
· Tasak, prezio publikoak eta bestelako diru-sarrerak; izan ere, 2009an hasi zen ordainarazten industrialdearen urbanizazioaren administrazio-kudeaketagatiko tasa ( 103.285 euro), bai eta zoruaren eta hegalkinen aprobetxamenduaren ondoriozko diru-sarrerak igotzeagatikoa ere. 

· Kapital-transferentziak, Nafarroako Gobernuaren eta Estatuko Administrazio Orokorraren diru-sarrera horiek, inbertsioak finantzatzeko direnak, igo direlako.
· Finantza-pasiboak, 1.500.000 euroko kreditu bat hartzeagatik.
Diru-sarreren aurrekontuko kontusailen lagin baten gainean azterketa egin ondoren, egiaztatu dugu egoki izapidetu eta kontabilizatu direla, oro har. Alabaina, ondorengo puntu hauek azpimarratu nahi ditugu:
· 2009an diru-laguntza bat jaso zen, 36.691 eurokoa, 2009ko urritik 2010eko apirilera bitarte gizarte-enpleguko 6 langile kontratatzearen kostua finantzatzeko. Diru-sarrera hori –diru-laguntzaren zenbateko osoa– 2009an aitortu da, baina 2010eko gastuak finantzatzen ditu (24.053 euro), eta aurrekontu doituaren emaitzan eta diruzaintzako gerakinan ez da aintzat hartu zenbateko horri dagokion finantza-desbideratzea.
Hona gure gomendioak:
· Diru-sarrerak sortzapenaren arabera aitortzea eta egoztea aurrekontuan.
· Aurrekontuen egoera-orriak izan diren finantza-desbideratzeei doitzea. 
VI.8. Gorabeherak
Udalak dioenez, epaiketa arrunt bat zen 2009ko abenduaren 31n irekita zegoen prozedura judizial bakarra, zeinean lokal batzuen titulartasuna erreklamatzen baitzen, udalak jaso eta berarenak izanen balira bezala erabilitako lokal batzuena; lokal horiek, ordea, merkataritza-sozietate batek beste bati eskualdatu zizkion gero, eta udalak ez zuen horren berri izan eta ez zuen deus egin eskualdatze-eskritura eman zen unean.  Epaia errekurrituta dago, Iruñeko Probintzia Auzitegiko Bigarren Sekzioan jarritako gora jotzeko errekurtso baten bidez.
VI.9. Hirigintza
Lurraldearen Antolamendu eta Hirigintzari buruzko abenduaren 20ko 35/2002 Foru Legeak hiru urteko epea finkatzen zuen, 2006ko apirilera artekoa, indarreko plangintzak homologatu eta egokitzeko. 

2009ko abenduaren 31n indarrean zegoen Udalaren Hirigintza Plana, 1999an behin betikoz onetsia.
Lurralde Antolamenduari eta Hirigintzari buruzko abenduaren 20ko 35/2002 Foru Legean (LAHFL) ezarritakoari egokitzeko lana 2010ean egiten ari dira. 2010eko abuztuaren 18an, Beriaingo Udalak hasiera batez onetsi zuen Udalaren Plan Orokorra, zeina 2010eko abuztuaren 18ko NAOn argitaratu baitzen. Horrenbestez, hurrengo  bi hilabeteetan jendaurrean paratuta egon da.
VII. Morelucea sozietateari buruzko iruzkinak, ondorioak eta gomendioak
VII.1. Sozietatearen jarduna
Beriaingo  Udala da 2005ean 60.102 euroko kapital sozialarekin eratutako sozietatearen akziodun bakarra, zeinaren xedea baita Beriaingo Udal Planeko UD-1 unitatean etxebizitzak sustatzea.
Bere jarduna garatzeko, sozietateak unitate hori osatzen duten lurrak erosi zituen: 

a. Beriaingo Udalari, kostubidezko lagapen bidez eta lurzatien salerosketa bidez, 4.257.508 euroko zenbateko metatuan (zergak kenduta) 

b. Zenbait jaberi, salerosketa eta trukaketa bidez (eraiki beharreko aparkalekuen kontura), 3.836.260 euroko zenbateko metatuan (zergak kenduta)
Lehen fase batean babes ofizialeko 113 etxebizitza eraikitzea aurreikusten da; bigarrenean, berriz, prezio tasatuko 110 etxebizitza libre.
Sozietateak ez dauka langilerik plantillan, eta hirugarrenekin kontratatzen ditu bere administrazio-jarduerak eta etxebizitzen sustapena.
Sozietatearen kapitala 60.102 eurokoa denez eta sustapenen kostuaren hasierako aurrekontua handia denez, etxebizitzen esleipen-hartzaileen aurrerakinen bidez eta banku-entitate batek emandako mailegu eta kredituen bidez egiten da finantzaketa. Maileguak hipotekazkoak dira, eta bermeak, berriz, aurrena hiri-orubeak eta hurrena, eraikitzen hasi ondotik, eraikitzen ari diren etxeak. Etxebizitzak emandakoan, erosleak maileguan subrogatzen dira. Maileguetako batek interes-tasen estaldura-kontratua du.
Babes ofizialeko 113 etxebizitzaren lehen fasea eraikitzea 2008ko maiatzean esleitu zen, 10,7 milioi euroan (BEZik gabe). Une honetan esleituta, eskrituratuta eta kobratuta daude lehen faseko etxebizitza guztiak, eta saltzeke daude merkataritza-lokalak, garajeak eta trastelekuak. Sustapena finantzatzeko mailegua ere kitatu da.
2008ko azaroan, lehen fasearen eraikitzearen esleipen-hartzaile berari esleitu zitzaion prezio tasatuko 66 etxebizitza libreak eraikitzea (bigarren fasearen zati bat, hasiera batean 110  etxebizitzakoa zena), 8,8 milioi euroan (BEZik gabe). 

Esleitu ostean eta eraikitzen hasi aurretik erabaki zen, etxebizitza-merkatuaren egungo egoera ikusita, aurreikusitako sustapena aldatzea, babes ofizialeko etxebizitza gehiago eraikitzeko; halatan, hasierako proiektua, prezio tasatuko 110 etxebizitzakoa, sustapen berrietara egokitzea esleitu zen; horren arabera, bigarren fasean 108 etxebizitza eraiki behar ziren (prezio tasatuko 22 etxebizitza libre eta babes ofizialeko 86 etxebizitza), eta hirugarren fasea zehaztu gabe zegoen. 

2010eko martxoan, Morelucea, S.A.U. sozietatearen administrazio kontseiluak esleipen-hartzaile horri berari esleitu zion 108 etxebizitza horien eraikuntza, iritzita, sozietatearen aholkulari juridikoak aldeko txostena egin ostean, prezio tasatuko 66 etxebizitza libreen esleipenari buruzko kontratuaren aldaketa zela hori. 

Adostutako prezioak zati finko bat –9,6 milioi euro, BEZik gabe– eta zati aldakor bat –1,7 milioi eurokoa, BEZik gabe– jasotzen zituen. 2010eko ekainean hasi ziren eraikitzen bigarren fasean aurreikusitako 108 etxebizitza horietako lehendabiziko 22ak.
2009ko abenduan esleitu ziren Beriaingo Udal Planeko US 1 unitatea urbanizatzeko proiektuan jasotako obrak. 495.228 euroko kontratua (BEZik gabe) sinatu zen, zuinketa-aktaren egunetik aitzina 77 egunetan egiteko epea jarrita. Aurreikusitakoez gain beste obra gehigarri batzuk sartu zirenez (kolektoreak, kanalizazioak eta abar), aldeko txosten teknikoa egin ostean, esleipen-hartzailearekin hasieran sinatutako kontratua handitu zen (874.439 euro, BEZik gabe). Txosten hau egin den egunean bukatu gabe daude urbanizazio lanak.

VII.2. Urteroko kontuak 

2008ko eta 2009ko urteko kontuak 2010eko ekainaren 10ean onetsi zituen Beriaingo Udalak (akziodun bakarrak), eta 2010eko abuztuan utzi ziren gordailuan Nafarroako Merkataritza Erregistroan. 

a. 2009ko abenduaren 31ko egoera-balantzearen gaineko iruzkinak:

Ondokoek osatzen dute batik bat 2009ko abenduaren 31ko aktiboa: izakinek (hiri-lurzoruak eta abian diren sustapenak), administrazio publikoetatik kobratu beharreko saldoek (itzuli beharreko BEZa) eta diruzaintzak (bankuko kontu korronteetako saldoak).

Izakinak baloratzeko baliatzen dira erositako lurzatien erosketa-kostua (Beriaingo Udal Planeko US 1 unitateko 1-7 lurzatiak) eta sustapeneko lehen faseko eraikuntza (babes ofizialeko 113 etxebizitza). Izakin horiek, gure ustez, gainbalioetsita daude, 416.228 euroan hain zuzen; izan ere: 

· Izakinen balioari ezin egotzi zaizkion gastuak, hala nola aholkulariak, publizitatea, kontseilarien dietak, bulegoko materiala eta esleipen-hartzaileei emandako abalen finantza-gastuak, 127.569 eurokoak izan ziren 2009ko abenduaren 31n. 

· Lehen fasearen emaitzaren estimazioak 288.659 euroko galera ematen du, 2010eko abuztuaren 31n saltzeke zeuden etxebizitzen, lokalen, trastelekuen eta garajeen prezioa balioetsi ondoren.

2009ko abenduaren 31n exekutatutako zenbatekoa kontabilitatean erregistratutakoa baino 1,6 milioi euro gehiagokoa zen, batik bat 2009ko urriko, azaroko eta abenduko eraikuntza-lanen obra-ziurtagiriei zegozkienak, enpresa eraikitzaileak 2010ean fakturatu baitzituen. 

2008ko abenduaren 31ra bitarte, izakinen beste balio bat balira bezala sartzen ziren egindako gastuak, eta sozietateak emaitza nulua edo zerotik gertukoa zeukan. 2009an ez ziren gastu guztiak egotzi (aholkulariak, kontseiluko kideen dietak eta kalte-ordainak), eta sozietateak 64.242 euroko galera izan zuen.

Ondokoek osatzen dute batik bat pasiboa 2009ko abenduaren 31n:
· Banku-entitate batek emandako bi hipoteka-mailegu (eraikuntzen edo lursailen bermearekin), hurrenez hurren finantzatzen dutenak babes ofizialeko 113 etxebizitzaren sustapeneko lehen fasea –7,9 milioi euro; epemuga 2010ean du, etxebizitzen entrega egiten denean, etxebizitza horien esleipen-hartzaileek itzulketa edo subrogazioa eginez– eta prezio tasatuko 22 etxebizitza libreko eta babes ofizialeko 86 etxebizitzako bigarren fasea eraikitzen den hiri-lurzorua –3,2 milioi euro eta 5,5 milioi euroko egungo mugarekin; epemuga 2044an du, edo, bestela, eraiki beharreko etxebizitzen entrega egitean, aurreikusita baitago epemuga hori luzatzea bigarren faseko eraikuntza finantzatzeko–.
· Beriaingo Udalarekiko zorra, 2006an US 1 unitateko lursailak erostetik ordaintzeke dauden 2,3 milioi eurokoa, ez duena interesik sorrarazten.
· Egin beharreko eraikuntzetan aurreikusitako aparkalekuen entregaren truke US 1 unitateko lursailak eroste aldera egindako trukatzeen titularrekin hartutako zorra, 2,4 milioi euroan balioetsia (161 trukatze, bakoitza 15.025,30 euroan, 2006ko eroste-balioa). 

· Babes ofizialeko etxebizitzen hartzaileengandik jasotako aurrerakinak, etxebizitzen erosketa dela eta (3,6 milioi euro). 

· Prezio tasatuko etxebizitza libreen erreserba gisa jasotako fidantzak, etxebizitza horien balizko erosleek jarriak.
2009ko abenduaren 31ko ondare garbia sozietatearen funts berekiekin bat dator, eta minus 4.125 eurokoa da, 2009an izandako galeren ondorioz (64.242 euro). Inguruabar horren eraginez, sozietateak bere ondare-oreka berrezarri behar du, desegite-kausan erori nahi ez badu, Kapital Sozietateei buruzko Legeko 363.d) artikuluak ezartzen duenaren arabera; hori dela eta, Beriaingo Udalak (akziodun bakarrak) 2010eko irailean erabaki du 64.242 euroko ekarpen bat egitea, eta egin egin du, arestian adierazitako galerak berdintzeko.
b. 2009ko ekitaldiko galera eta irabazien kontua 

Hornikuntza-gastua, 7,2 milioi eurokoa, bat dator nagusiki US 1 unitatearen urbanizazioarekin lotutako kostuekin (523.329 euro) eta etxebizitza-eraikinen eraikuntzarekin (6.489.089 euro).
2009ko beste ustiapen-gastu batzuk dira aholkularitza ekonomiko eta juridikoa, banku-zerbitzuak eta tributuak (12.872 euro).
Finantza-gastuak banku-maileguen interes garbiei dagozkie (306.423 euro 2009an eta 228.000 euro 2008an).
Diru-sarrerak heldu dira, nagusiki, izakinen aldaketatik, lursailei eta ekitaldian zehar abian diren eraikuntzei egotzitako kostuengatik (7,5 milioi euro 2009an eta 1,2 milioi euro 2008an).
Galerak (64.242 euro) dagozkie izakinen beste balio bat balira bezala egotzi ez ziren gastuei.
Jarduera-bolumena 2008an baino askoz handiagoa izan zen 2009an; izan ere, 2008ko ekainean hasi ziren eraikitzen sustapeneko lehen fasea osatzen zuten babes ofizialeko 113 etxebizitzak. 

Egindako azterketaren ondorioz, ondokoa geratu da agerian: 

· 2009an gastuak erregistratu dira, abian diren sustapenetako izakinen aldaketagatiko diru-sarrerak eta hornikuntza direla-eta, etxebizitzen eraikuntzari lotuak; 1,3 milioi eurokoak dira gutxi gorabehera, eta 2008ko urrian, azaroan eta abenduan egindako obra-ziurtagiriekin lotutako fakturei dagozkie batik bat. Aitzitik, ez dira erregistratu etxebizitzen eraikuntzarekin lotutako gastuak (1,6 milioi euro gutxi gorabehera), 2009ko urrian, azaroan eta abenduan egindako obra-ziurtagiriekin lotutako fakturei dagozkienak.

· Arestian adierazi den bezala, ez da izakinen balorazioari buruzko inolako zuzenketarik aitortu. 

· Kontseiluko kideen dietak langile-gastu balira bezala aurkezten dira, nahiz eta kanpoko zerbitzu izan.
· Interes-tasaren estalduraren ondorioa diru-sarrera gisa erregistratzen da “beste emaitza batzuk” kapituluan, minus finantza-gastu gisa aurkeztu beharrean.  

c. 2009ko memoria
Memoriak, oro har, kontabilitate arloko araudi indardunak eskatzen duen informazioa jasotzen du. Kontuan hartu beharrekoak dira Kontabilitate Plan Orokorra higiezinen enpresei egokitzeari buruzko berariazko arau indardunak, eta ondokoak jaso behar dira bertan:
· Izakinak saltzeko eta erosteko konpromiso irmoak.
· Izakinen azken erabileraren arabera xehakatzea izakinak (bizileku eraikinak), orubeak bereiziz.
· Izakinen eskuragarritasunerako mugak, bermeak eta abar direla-eta, zer kontusaili eragiten dioten eta denboran zenbat luzatuko diren zehaztuz.
· Izakin gisa kapitalizatutako maileguen interesen zenbatekoa
· Maileguen batez besteko interes tasa
VII.3. Kontratazioa
Sozietatea 2005ean eratu zenetik egindako kontratazio nagusiak izan dira aurreikusitako sustapenen kudeaketari dagozkionak, sustapenen eraikuntzari dagozkionak, zeinak hasiera batez jasotzen baitzuen etxebizitzak eraikitzea eta saltzea, lehen fase batean babes ofizialeko 113 etxebizitza eta bigarren batean prezio tasatuko 110 etxebizitza libre eta Udal Planeko US 1 unitatearen urbanizazioa. 

Kontratazio espedienteen azterketak ondokoa jarri du agerian:
a. US 1 unitatearen garapenaren eta kudeaketaren aholkularitza eta laguntza teknikoa.
Sustapenaren kudeaketaren esleipena lehiaketa publiko bidez egin zen 2006ko martxoan, prozedura irekiaren bidez eta NAOn argitaratuta. 

Administrazio baldintzen orriak ez du lizitazio muga zehazten, muga hori zehazteko zailtasun teknikoa dela eta; esleipen-hartzaileak bere eskaintzan ezartzen duena izanen da prezioa. Aurkeztu zen lizitatzaile bakarrari egin zitzaion esleipena, 3.361.748 euroan hain zuzen ere, prezio horretan bereiziz kontratuak hartzen dituen kontzeptu ezberdinak.
Kontratuak xede ditu birzatitzea, urbanizazio eta etxebizitzen eraikuntza proiektuak egitea nahiz obra zuzendaritza eta sustapenaren kudeaketa integrala; egiteko epeari dagokionez, epea lotuta dago unitate horretako etxebizitzen sustapen, eraikuntza eta urbanizazio obren bukaerari.
Administrazio Publikoen Kontratuei buruzko 10/1998 Foru Legeak arautzen zuen kontratu horren esleipena; horren arabera, administrazio batek zuzenean zein zeharka merkataritza-sozietate bateko kapitalaren gehiengoan parte hartzen baldin badu, merkataritza-sozietate hori publikotasun-, konkurrentzia-, gardentasun- eta objektibotasun-printzipioei egokitu beharko zaie kontratuak sinatzean. Gure iritziz, prozesu honetan printzipio horiek bete dira.
Txosten hau egin den egunean, kontratu horrek indarrean dirau, etxebizitzen sustapena eta eraikuntza oraindik ere garatzen ari direlako.
b. US 1 unitatean babes ofizialeko 113 etxebizitza eraikitzea
Kontratu hori eta aztertutako hurrengoak Kontratu Publikoei buruzko ekainaren 9ko 6/2006 Foru Legeko II. Liburuan xedatutakoari lotuta daude. Prozedura ireki publizitateduna aplikatzen da Nafarroako Kontratazio Atarian eta Europako Erkidegoetako Aldizkarian, eta lizitazio prezioa 11,3 milioi eurokoa da (BEZik gabe). 

Prozesuan 29 eskaintza aurkeztu ziren guztira, eta 10.729.953 euroan esleitu zen (BEZik gabe), 22 hilabetean egiteko epearekin. Esleitzeko irizpideen artean, eskaintza ekonomikoari ehuneko 40ko balioa eman zitzaion.

Obren harrera 2010eko apirilean egin zen, eta esleipen-hartzaileak fakturatutako zenbatekoa 10.853.780 eurokoa izan zen azkenean.

c. US 1 unitatean 108 etxebizitza eraikitzea (babes ofizialeko 86 eta prezio tasatuko 22 etxebizitza libre) 

Hasierako proiektuak prezio tasatuko 110 etxebizitza libre eraikitzea jasotzen zuen. 2008ko azaroan, Nafarroako Kontratazio Atariko eta Europako Erkidegoetako Aldizkariko publizitatearekin egindako prozedura ireki bidez lizitatu zen prezio tasatuko 66 etxebizitza libreren eraikuntza (hasiera batean 110 etxebizitza libre egitea jasotzen zuen bigarren faseko zati bat), 9,4 milioi euroan (BEZik gabe) eta 24 hilabetean egiteko epearekin. 

Prozesuan 18 eskaintza aurkeztu ziren guztira, eta 8.793.524 euroan esleitu zitzaion (BEZik gabe) lehen faseko enpresa berari. Eskaintza ekonomikoari ehuneko 40ko balioa eman zitzaion.

Ez da jasota ageri esleipen horri buruzko kontratua egin izana; izan ere, hasiera batean aurreikusitako sustapena aldatzea erabaki zen, babes ofizialeko etxebizitza gehiago eraikitzeko; halatan, hasiera batean egin beharreko prezio tasatuko 110 etxebizitzatik guztira 108 etxebizitzara igaro zen: prezio tasatuko 22 etxebizitza libre eta babes ofizialeko 86. 

Hasierako proiektua egokitu ostean, 2010eko martxoan, Morelucea, S.A.U. sozietatearen administrazio kontseiluak esleipen-hartzaile horri berari esleitu zion 108 etxebizitza horien eraikuntza –11.304.100 euroko prezioan, BEZik gabe–, iritzita, sozietatearen aholkulari juridikoak aldeko txostena egin ostean, hasierako 110 etxebizitzen esleipenari buruzko kontratuaren aldaketa zela hori. Hain zuzen ere, Kontratu Publikoei buruzko 6/2006 Foru Legeko 105. artikuluan ezarritako baldintzak betetzen dira: aldaketak ez du kontratuaren xedea aldarazi, ezusteko inguruabarrak gertatzen dira, ez dago hasierako proiektutik bereizterik eta aldaketen zenbateko metatua gehienez ere kontratuaren esleipen prezioaren 100eko 50 da. 

Halere, gure ustez, kontratuaren xedean eta prezioan muntako aldaketa gertatzen da; hortaz, hobe izanen zen esleipen prozedura berri bat egin izan balitz, nahi eta, Udalak txostenari egindako alegazioetan nabarmendu bezala, izaera sozialeko arrazoiak eta ezusteko inguruabarrak gertatu ziren, zeinen arabera komeni baitzen kontratua hasierako esleipen-hartzaileari esleitzea, sustapena gehiegi atzera ez zedin
.

2010eko ekainean hasi ziren eraikitzen bigarren fasean aurreikusitako 108 etxebizitza horietako lehendabiziko 22ak.

d. US 1 unitatearen urbanizazioa 

2009ko abenduan esleitu ziren, Europako Erkidegoan publizitatea egin gabeko prozedura negoziatuaren bidez eta aldez aurretik 4 enpresari gonbita eginda, Beriaingo Udal Planeko US 1 unitatea urbanizatzeko proiektuaren separatan jasotako obrak. 495.228 euroko kontratua (BEZik gabe) sinatu zen, zuinketa-aktaren egunetik aitzina (2010eko urtarrilaren 13an) 77 egunetan egiteko epea jarrita. 

Hasieran aurreikusitakoez gain obra osagarriak egin behar izan zirenez (kolektoreak, kanalizazioak eta abar), 2010eko maiatzean  obra horiek esleitu zitzaizkion lizitatzaile horri berari, obraren kostu osoa 874.439 euroan (BEZik gabe) balioesten zuen txosten tekniko bat oinarri; kostu horretan, hasierako esleipeneko beherakada ehuneko bera aplikatu zitzaion, eta azken zenbatekoa, hortaz, 712.240 eurokoa izan zen (BEZik gabe). Enpresaren aholkulari juridikoaren txostenarekin bat, zenbateko berri horrek ez du ehuneko 50 gainditzen hasierako esleipenaren zenbatekoa –ehunekoa, zehazki, ehuneko 44koa da–, eta, horrenbestez, justifikatuta dago hasierako kontratua zabaltzea, Kontratuei buruzko Foru Legeko 105. artikuluan xedatutakoarekin bat. 

Txosten hau egin den egunean ez da obren harrera oraindik egin.
VII.4. Egoera fiskala
Tributu-agintariak ikuskatzeko gai dira azken lau ekitaldiak, sozietateak bete beharreko zerga guztietarako. Zerga nagusiak dira BEZa, EIOZa, Ondare-eskualdaketen gaineko Zerga, PFEZa eta Sozietateen gaineko Zerga.
VII.5 Gorabeherak
Morelucea, S.A.U. sozietatea, adierazi digutenez, ez dago prozedura judizialetan sarturik.
Egin beharreko eraikuntzetan aurreikusitako aparkalekuak entregatzearen truke US 1 unitateko lursailak eskuratzeko egindako trukatzeen titular talde batek eginiko erreklamazio bat dago, zeinaren bidez sozietateari eskatzen baitiote hitzarmen bat egin dezan, bere gain hartutako betebeharrak beteko dituela ziurtatzeko, aparkalekuaren entregaren bidez edo kontratuak kalte-ordainen bidez suntsiaraziz. 

Sozietateak emandako informazioaren arabera, negoziatzen jarraitzen dute, baina akordiorik lortu gabe, batez ere sozietateak mahai gainean jarritako proposamenari aurre egiteko finantzaketarik ez dagoelako (proposamenak jasotzen zuen 2006ko ekainean sinatutako trukatze-kontratuak baliorik gabe uztea, garajeak egiteko konpromisoa onartzea eta 18.000 euroko kalte-ordaina ematea aparkalekuari uko egiten diotenei).
VII.6 Gomendioak
Aurreko iruzkinetatik honako gomendio hauek ondorioztatzen dira:
· Kapital soziala oso murritza da, garatzen duen jardueraren bolumenaren eta izaeraren alboan. Galerak izanez gero, 2009an gertatu den bezala, oso litekeena da sozietatea desegiteko egoeran egotea, bere kapital sozialaren erdia baino gutxiagoko ondare garbia edukitzeagatik, eta jarduketak egin beharra izatea ondare-oreka berrezartzeko; horrenbestez, komenigarria izanen litzateke kapital soziala handitzea, gisa horretako egoerak ekiditeko. 
· Epe ertainerako plan estrategiko bat prestatzea, kontuan hartuta egin beharreko sustapenen gastuak eta diru-sarrerak, finantza-plan bat jasoko duena finantza-beharrizanak kudeatu ahal izateko.
· Merkataritza-araudia betetzea, urteko kontuak legeak ezarritako epearen barruan formulatzeko, onesteko eta erregistratzeko.
· Kontabilitate-irizpide egokiak aplikatzea abian diren sustapenetako izakinen balorazioan eta urteko kontuen memoria taxutzean, kontuan hartuta higiezinen enpresei aplikatu beharreko arau partikularrak.
Txosten honen arduradun den auditore Ignacio Cabeza del Salvador jaunak proposatuta egin da lan hau, araudi indardunak ezarritako tramiteak bete ondoren.
Iruñean, 2010eko abenduaren 20an
Lehendakaria: Helio Robleda Cabezas
Eranskina. Udalaren organigrama, 2009ko abenduaren 31n











Beriaingo Udaleko alkateak behin-behineko txostenari aurkeztutako alegazioak 
Alegazio hau berariaz egiten zaio Comptos Ganberak Morelucea, S.A.U. sozietatearen kudeaketari buruz eginiko behin-behineko txosteneko VII-3 ataleko C. letran (31. orrialdea) jasotzen den balorazioa, non ondokoa esaten baita:
“Halere, gure ustez, kontratuaren xedean eta prezioan muntako aldaketa gertatzen da; hortaz, hobe izanen zen esleipen prozedura berri bat egin izan balitz.”
Balorazio hori Beriaingo US 1 unitatean 108 etxebizitza (babes ofizialeko 86 eta prezio tasatuko 22 etxebizitza libre) eraikitzeko esleipen prozedurari buruzkoa da.
Iruzkina egin da 2010eko martxoan erabaki zelako 108 etxebizitza horiek eraikitzeko kontratua (11.304.000 euroan, BEZik gabe) esleitzea 2008ko azaroan esleipena egin zitzaion hartzaile berari. Orduan, 66 etxebizitza libre eraikitzeko proiektua esleitu zitzaion (unitate horretan 110 etxebizitza libre eraikitzeko proiektuaren lehen fasea), 8.793.524 euroan, BEZik gabe.

Morelucea, S.A.U. sozietatearen administrazio kontseiluak egin zuen esleipena 2010eko martxoan; alegia, 2008ko azaroan hasierako esleipena egin zuen kontratazio organo berak egin zuen.

Morelucea sozietatearen lege-aholkulariak aldeko txostena eman ostean egin zen esleipena. Txostenean onartzen da hasierako kontratu-esleipenaren xedea aldatu dela, Kontratu Publikoei buruzko 6/2006 Foru Legeko 105. artikuluan aurreikusitako inguruabarrekin bat datorrena; izan ere, foru lege horrek esleipenaren xedea aldatzeko aukera ematen du, baldin eta xede sozial bati erantzuten badio, ezusteko inguruabarrak gertatzen badira eta aldaketen zenbateko metatuta gehienez ere kontratuaren esleipen prezioaren 100eko 50 bada.

Ganberaren txostenean esaten da xedeari eta kontratuari dagokienez muntako aldaketa gertatzen dela; ez da zehazten, ordea, zertan oinarritzen den iritzi hori. Udala ez dator bat iritzi horrekin, zeren, egia den arren bi kontratu horiek ez datozela guztiz bat xedeari eta prezioari dagokienez, ez baitago muntako aldaketarik.

Aitzitik, Kontratu Publikoei buruzko Foru Legeko 105. artikuluan aurreikusitakoa ematen da argi eta garbi, artikulu horretan ezartzen baita inguruabar horiek gertatzen direnean ez dela muntako aldaketarik gertatzen, eta hori horrela da hain zuzen ere:

1 a) Argi baitago, txostenetik ondorioztatzen den bezala, esleipen berritzearen zenbatekoa ez dela hasierako kontratuaren 100eko 50etik goitikoa (11,3 milioi, hasierako 8,8 milioiren aldean).

2) Kontratu berriak ageriko xede sozial bati erantzuten baitio, ondoko inguruabarrek frogatzen dutenez:

a) Eraiki beharreko babes ofizialen etxebizitza kopurua handiagoa izatea, etxebizitza bat izateko aukerak areagotuz hartara.

b) Egin beharreko eraikuntzetan aurreikusitako aparkalekuen entregaren truke US 1 unitateko lursailak eroste aldera egindako trukatzeen titular talde batek eginiko erreklamazioari azkarrago erantzuteko aukera.

c) Aukera izatea, orobat, azkarrago erantzuteko 22 etxebizitza libreak erosi zituzten Beriaingo bizilagunei, zeinak 2008. urtearen hasieran hitzartu baitzuten sozietate publikoarekin etxebizitzaren erosketa, aurretiaz seinale bat ordainduta; izan ere, bi urte baino gehiago daramate zain, ea kontratu hura noiz betetzen den.

Herriko bizilagun horiek uko egin zieten 2006ko abenduan beren aparkaleku zaharrei (kotxetegiei), eta bizilagun horietarik gehienak aski adintsuak direnez gero, ezin izanen dituzte baliatu bere eskubideak harik eta obrak bukatu arte –obrak egiteko epea bi urte ingurukoa izanen da, egiten hasten direnetik zenbatzen hasita–. Hartara, bizilagun horiekiko betebehar horiek, arestiko b) eta c) letretan adierazitakoek, beharrezkoa egiten dute xede sozial justifikatu bati erantzutea, eta ez udalak ez haren sozietate publikoak ezin dute hori aintzat hartu gabe utzi, zeren atzerapenak arazo sozial nabarmena eragiten baitu, eta arazoa are eta larriagoa izanen zen baldin eta esleipen-prozedura berri bat abiarazi izan balitz. Hortaz, Morelucea sozietatearen ustez, Udalaren menpeko enpresa publikoa den aldetik, ageriko interes sozialeko udal-arazo bat da egiteko epea kasurik onenean 60 hilabetekoa izatea –hasiera batean, 30 hilabetekoa izatea aurreikusi zen–, eta hori ezin da albo batera utzi Kontratu Publikoei buruzko Foru Legeak aipatzen duen “xede sozial bati erantzutea” baloratzerakoan.

3) “Ezusteko inguruabarrak” gertatzen baitira, Ganberaren txostenean berean jasota ageri den bezala, bertan adierazten baita “erabaki zela, etxebizitza-merkatuaren egungo egoera ikusita, aurreikusitako sustapena aldatzea, babes ofizialeko etxebizitza gehiago eraikitzeko”. Halatan, udal honen iritziz –Morelucea sozietateak ere hala iritzi zion bere garaian–, behar bezala frogatuta dago etxebizitza librearen merkatua bat-batean eta ustekabean erori zela, bereziki 2008. urtearen hasieratik frogatu denez.

Salmentak eta, horrenbestez, eskaria erori izana hainbat faktoreri zor zaio, eta faktore horiek jendaurrean aztertu izan dituzte ez soilik hedabide espezializatuek, ezpada hedabideek oro har; hortaz, ondoriozta daiteke ezusteko gertakari bat izan dela, garrantzi publiko nabarmena izan duena eta epe labur batean gertatu dena bereziki, higiezinen krisiaren eta finantza-krisiaren ondorioz, Estatu Batuetan “sub prime” izeneko higiezin-kredituen polizak egoteagatik.

Izan ere, ezusteko inguruabar horiek Nafarroako Gobernua eta Legebiltzarra behartu zuten inguruabar horiei erantzute aldera berariazko foru lege bat lehendabizi proposatu eta ondoren onestera: 6/2009 Foru Legea.

4) Bigarren kontratua lehendabiziko kontratuari lotuta dago.
Biak ala biak dira proiektu bererako, ekipo tekniko  berak egindako etxebizitza-eraikin kolektibo batzuetarako eta lurzati eraikigarri bererako. Lehendabizikoa proiektu horrekiko partziala da, eta bigarrena osoa.
Hortaz, ez dago aldaketarik bien obra-unitateen zenbatekoari dagokionez, prezio hori lehendabiziko esleipenean eskainitako prezio bera baita; azkenean esleitutako prezio osoa kalkulu matematiko erraz bat eginez ateratzen da: lehen kontratuan eskainitako prezioen proiekzioa egin baita, obra unitate edo eraikitako metro kopuru handiago bati buruz. Eraikuntza- eta akabera-kalitateak antzekoak dira, eta, hortaz, azken prezioaren gaineko erabakian ez da desbideratzerik gertatu proiektua aldatzearen eraginez. Hori guztia egiazta daiteke (eta hala baloratu zuen bere garaian Morelucea sozietateak) bi kontratuen, xedeen eta prezioen arteko konparazioa eginez.
Horrenbestez, Kontratu Publikoei buruzko Foru Legeko 105. artikuluan ezarritako baldintzak betetzen dira, eta errespetuz baina argi esan behar dugu Ganberaren txostenean ez dela argudio zehatzik ematen, xedean eta prezioan muntako aldaketa gertatu izanari buruz.
Azkenik adierazi beharra dago udalaren ustez txostenean iritzia ematean ez dela behar adina argi gelditzen zergatik defenditzen den kontratuaren xedeari eta prezioari dagokienez muntako aldaketa gertatu dela: ea 6/2006 Foru Legeko 105. artikuluan ezarritako inguruabarrak gertatzen ez direlako den edo Morelucea sozietateko lege-aholkulariak aurkeztutako txostenean behar bezalako argudiorik ematen ez delako den; izan ere, arrazoia azken hori izanen balitz, kontuan hartu behar da, adierazi den bezala, sozietate horretako administrazio kontseiluaren ustez behar adina argudio zeudela eta alegazio honetan aipatzen diren inguruabar guztiak ere hartu zituela kontuan, esleipena behin betikoz esleipen-hartzaile berari egiterakoan, uste zutelako foru lege horretan ezarritako baldintza guztiak betetzen zirela.
Iruñean, 2010eko abenduaren 14an
Alkate-udalburua: Rafael Blanco Pena
Aurkeztutako alegazioei Comptos Ganberak emaniko erantzuna
Beriaingo Udaleko alkateak behin-behineko txostenari eginiko alegazioak jaso eta aztertuta, hein batean hartu dira aintzat alkateak egindako iruzkinak, eta, horrenbestez, txosteneko VII. ataleko –Kontratazioa– c. letrako kasuko paragrafoa aldatu da. 

